
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈԿՏԵՄԲԵՐԻ 27-Ի N 1109-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.  
1. Հայաստանի Հանրապետության կառավարության 2016 թվականի հոկտեմբերի 27-ի «Պետական իշխանության մարմինների  սպասարկման գրասենյակների գործառույթներ իրականացնող օպերատորների ցանկը հաստատելու, գործառույթների իրականացումն օպերատորին  պատվիրակելու, գործառույթների ցանկը հաստատելու, օպերատորի հետ կնքվող ծառայությունների մատուցման պայմանագրի  օրինակելի  ձևը  և օպերատորին առաջադրվող նվազագույն տեխնիկական պահանջները  սահմանելու մասին» թիվ 1109-Ն որոշման N1 հավելվածը լրացնել նոր կետերով հետևյալ բովանդակությամբ.
«5. «Անելիք բանկ» փակ բաժնետիրական ընկերություն»
«6. «Հայէկոնոմբանկ» բաց բաժնետիրական ընկերություն»:

2. Սույն որոշումն ուժի մեջ է մտնում պաշտոնական հրապարակմանը հաջորդող oրվանից։

Իրավական ակտի ընդունման անհրաժեշտությունը
«Հայաստանի Հանրապետության կառավարության 2016 թվականի հոկտեմբերի 27-ի N 1109-Ն որոշման մեջ լրացում կատարելու մասին»  Հայաստանի Հանրապետության կառավարության որոշման նախագծի ընդունումը պայմանավորված է պետական իշխանության մարմինների սպասարկման գործառույթներ իրականացնող օպերատորների կողմից մատուցվող ծառայությունների ցանկի ընդլայնմամբ: Մասնավորապես` նախագծով նախատեսվում է նաև օպերատորին պատվիրակել քաղաքացիական կացության ակտերի գրանցման գործակալության և մարմինների կողմից մատուցվող այն ծառայությունները, որոնց կապակցությամբ օպերատորը պետք է  իրականացնի դիմողի նույնականացման, պետական տուրքի գանձման, փաստաթղթերի ընդունման, փոխադրման և հանձնման գործառույթներ և Հայաստանի Հանրապետության արտաքին գործերի նախարարության կողմից մատուցվող այն ծառայություններ, որոնց կապակցությամբ օպերատորը պետք է իրականացնի դիմողի նույնականացման, պետական տուրքի գանձման, փաստաթղթերի ընդունման, փոխադրման և հանձնման գործառույթներ:
Ընթացիկ իրավիճակը և խնդիրները
Ներկայումս Հայաստանի Հանրապետության քաղաքացիական կացության ակտերի գրանցման գործակալության և մարմինների կողմիցից է իրականացվում` 1. քաղաքացիական կացության ակտային գրանցման վկայականների կրկնօրինակների տրամադրում, 2. քաղաքացիական կացության ակտային գրանցման առկայության կամ բացակայության մասին տեղեկանքի տրամադրում, 3. ընտանեկան կարգավիճակի վերաբերյալ տեղեկանքի տրամադրում, 4. փաստաթղթերի ապոստիլային վավերացում և Հայաստանի Հանրապետության արտաքին գործերի նախարարության կողմից է իրականացվում օտարերկրյա պետություններ ներկայացնելու համար Հայաստանի Հանրապետությունում դատվածության և հետախուզման առկայության մասին տեղեկանքների տրամադրման գործառույթը: Նպատակ ունենալով հեռու բնակվող կամ գտնվող անձանց ազատել լրացուցիչ  դժվարություններից` կապված  ֆինանսական միջոցների և ժամանակի ծախսման հետ, սույն նախագծով առաջարկվում է ընդլայնել օպերատորների կողմից մատուցվող ծառայությունների ցանկը և նրանց վերապահել Հայաստանի Հանրապետության քաղաքացիական կացության ակտերի գրանցման գործակալության և մարմինների կողմիցից Հայաստանի Հանրապետության արտաքին գործերի նախարարության կողմից մատուցվող մի շարք ծառայություններ:

Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության արդարադատության նախարարության կողմից:

Կարգավորման նպատակը և ակնկալվող արդյունքը
Նախագծի ընդունմամբ ակնկալվում է ընդլայնել օպերատորների կողմից մատուցվող ծառայությունների ցանկը` նրանց վերապահելով նաև քաղաքացիական կացության ակտերի գրանցման գործակալության և մարմինների և Հայաստանի Հանրապետության արտաքին գործերի նախարարության կողմից մատուցվող մի շարք ծառայություններ:

«Հայաստանի Հանրապետության կառավարության 2016 թվականի հոկտեմբերի 27-ի N 1109-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման  դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:
ՏԵՂԵԿԱՆՔ

«Հայաստանի Հանրապետության կառավարության 2016 թվականի հոկտեմբերի 27-ի N 1109-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտությունը բացակայում է:



